
   Поэзи

   Геннадий Айхи | Сăвă

   Каллех — санпа тĕл пулмалла:

Хуçа пек мар, чура пек!

Сана çапаймăп, — ман алла

Сан Амаку хăй çапĕ.



Сана тăнпа çĕнеймĕп эп, —

Эп — чирлĕ, эсĕ — сывă.

Сана амантаймастăп эп, —

Мана амантăн йывăр.



Сана эп тавăраймăп, — ман

Хăватăм çук, — пĕлетĕп.

Мана эс тавăрса манран

Ман хăвата илетĕн.



Мана çапса-ыраттарса

Эс ман сасса итлетĕн, —

Яланлăх ху сассу туса

Çав сасăпа чĕнетĕн!

  